
ABSTRAK

Kajian ini merungkai permasalahan pendidikan di kalangan masyarakat Islam yang tidak
mengikut kaedah yang benar berlandaskan kepada Al-Quran dan As-Sunnah. Di antara
pokok persoalan di dalam kajian ini ialah: Apakah yang dimaksudkan dengan pendidikan di
dalam Islam? Apakah kaedah Al-Quran bagi mendidik masyarakat Islam yang terdapat di
dalam Surah Al-Anfal? Apakah yang dimaksudkan dengan pendidikan Jihad dan pengajaran
pendidikan Jihad yang terdapat di dalam Surah Al-Anfal? Tujuan kajian ini adalah untuk
membuktikan bimbingan pendidikan di dalam Surah Al-Anfal boleh membangunkan
masyarakat Islam pada semua peringkat (individu, keluarga, kumpulan, masyarakat, negara).
Kaedah yang digunakan di dalam kajian ini adalah kaedah menghimpun maklumat,
kemudian menganalisis ayat-ayat sekitar Surah Al-Anfal begitu juga kaedah membuat
kesimpulan atau pengajaran yang berkaitan dengan pendidikan daripada Surah Al-Anfal. Di
antara sumbangan kajian i adalah untuk membuktikan kaedah pendidikan yang sempurna
yang ditentukan di dalam Al-Quran boleh membangunkan masyarakat Islam. Pada akhir tesis
penulis membuat beberapa kesimpulan, di antaranya ialah: Asas pendidikan masyarakat
[slam adalah taat kepada Allah dan Rasulullah SAW dengan hati, lidah dan anggota badan. Ia
juga membezakan di antara orang mukmin dan kafir orang yang benar dan munafiq. Surah
mi juga dipenuhi dengan pendidikan terhadap masyarakat Islam. Pendidikan juga meliputi
keadaan aman dan peperangan. Jihad bukanlah sekadar peperangan sahaja, akan tetapi
peperangan adalah sebahagian daripada Jihad. Di akhir kajian, penulis menyarankan

kepentingan mengikut kaedah Al-Quran Al-Karim di dalam pendidikan dan berpegang
dengannya. Pesanan kepada para penyelidik, pentingnya kajian di dalam kaedah pendidikan

ni terhadap surah-surah lain supaya mencapai kaedah pendidikan yang sempurna. Harapan

kepada pemerintah supaya dapat menggunakan kaedah ini di dalam mendidik umat bagi

mencapal pembangunannya.

